
Indira Gastan-Beso

RAZVO] MUZE]JSKE DJELATNOSTI U MOSTARU
(1950-1990)

Sazetak: U radu se prati tok, osnivanje i rad Muzeja Hercegovine u
periodu od pedesetihdo devedesetih godina proslog vijeka. Tek od
osnutka muzeja stvorili su se uslovi za pocetni razvoj muzeologkih
disciplina, arheologije, etnologije, historije, knjiZzevnosti iz kojih
su vremenom izrasli i posebni muzejski odjeli. S detaljnim opisom
prezentirana su odjeljenja muzeja, kroz sistematsko istrazivanje
prikupljanje i izlaganje muzejske grade. Cilj rada je prikazati djelatnost
muzeja kao predstavnika hercegovackog podruéja na osnovu raspoloZive
dokumentacije iz toga perioda.

Kljucne rijeci: Mostar, muzejska djelatnost, Muzej Hercegovine Mostar,
odjeljenja muzeja

Uvod

Novo razdoblje u razvoju muzejske djelatnosti u Bosni i Hercegovini,
kao i u Jugoslaviji, pocinje oslobadanjem zemlje nakon 1945. godine. U
Bosni i Hercegovini koja je konstituisana kao posebna republika u okviru
Demokratske federativne Jugoslavije osnivaju se brojne prosvjetne, kulturne
i naucne ustanove. ,,Cilj je bio da se uporedo sa obnovom zemlje i izgradnjom
socijalisticke privrede prosirii kulturna djelatnost. U ovomperiodu u BiH
postojala su dva muzeja - Zemaljski muzej BiH u Sarajevu i Etnografski muzej
u Banjaluci.“ (Mladenovi¢ 1955: 9)

Nakon rata, narednih godina broj muzeja u Bosni i Hercegovini

dozivljava snaznu ekspanziju s tendencijom daljeg $irenja. Neki su postigli

znacajne uspjehe u razvoju muzejskog rada dok su se pojedini osnivali kao

§to je Muzej Hercegovine Mostar (1950), o kojem ¢emo detaljnije govoriti u
daljem radu.

Na teritoriji Bosne i Hercegovine zapoceo je proces osnivanja mreZe
muzeja nakon $to je Ministarstvo za nauku i kulturu Vlade FNR]
izvrsilo kategorizaciju i postavilo zadatak svim narodnim republikama
da se pristupi osnivanju zavicajnih muzeja i muzeja narodne revolucije.
(Mandi¢ 2019: 168)

Zavicajni muzej definiran je kao kategorija kompleksnih muzeja s

ciljem da prikuplja, ¢uva, izlaze predmete arheoloske, etnografske, historijske

grade, koje ¢e ilustrovati i dokumentirati teme vezane za zivotni razvoj ljudske

zajednice, ukljuc¢ujudi i narodnooslobodilacku borbu i socijalisticku izgradnju

s posebnim osvrtom na teritoriju ¢iji je on predstavnik.

Muzej Hercegovine u Mostaru osnovan je u godini kada je odrzana
Republicka konferencija po pitanju muzeja, pri cemu je posebno istaknut
njegov znacaj kao predstavnika hercegovackog podrucja, odnosno
formiran je kao treti zavicajni muzej oblasnog tipa. (Mandi¢ 2019: 168)

Inicijativa za formiranje muzeja bila je Odluka o osnivanju Muzeja
NOB-a koju je donio Narodni odbor grada Mostara u decembru 1949.
godine i imala je za cilj ¢uvanje materijalne dokumentacije iz NOB-a i
vaspitanje mladih pokoljenja na primjerima heroja-boraca pod nazivom
»Narodno oslobodenje”!

»le godine je sve ostalo samo na inicijativi, a razloge nalazimo u

tadasnjoj ekonomskoj blokadi drzave“* (Mili$i¢ 2007: 148-149).

Odluka o osnivanju Muzeja NOB-a, Narodni odbor grada Mostara, br. 4/49, Mostar
11.12.1949. izvorni tekst u arhivi Muzeja Hercegovine Mostar

»Direktivom Savezne planske komisije za 1949. god smanjuju se investicije na polju nauke
i kulture. Ova odluka je u vezi sa prilagodavanjem petogodi$njeg plana novonastalim
uslovima ekonomske blokade kojoj je zemlja bila izloZzena. Odlucuje se da se odredena
kvota za investicije na ovom polju koristi prvenstveno za one objekte koji su od temeljne



Naredne godine, ,25.02. 1950.godine na sjednici Izvr$nog odbora
Oblasnog narodnog odbora u Mostarudonesena je Odluka o osnivanju

23

“Zavic¢ajnog muzeja Hercegovine u Mostaru’

Muzej je, na inicijativu Oblasnog narodnog odbora Mostarske oblasti,
zvanicno osnovan 24.aprila 1950.sa sjedistem u Mostaru i u svojoj
djelatnosti obuhvatao je cijelu Hercegovinu.

Na osnivackoj konferenciji,uz prisustvo pomocnika ministra prosvjete
Bosne i Hercegovine Vlajka Ubavica. Ubavic je istakao da Mostar ima
sve uslove za osnivanje muzeja, jer i tadasnja Partija svojim odlukama
I plenuma Centralnog komiteta KPJ i zakljuccima IV plenuma CK KP]
BiH postavila dalju direktivu drustvenog razvoja, posebno na prosvjetnom
i kulturnom polju, direktor Zemaljskog muzeja iz Sarajeva Spiro Kulisi¢,
zatim povjerenika Oblasnog narodnog odbora za prosvjetu Mihajlo
Lalicevi¢, prisustvovalo je i oko 40 gradana.O tradiciji osnivanja muzeja
u juznoslavenskim zemljama u prvoj polovini 19 stoljeca govorio je u
svom obracanju direktor Zemaljskog muzeja Kulisic, isticucida je u Bosni
iHercegovini prvu zamisao i prvi prijedlog za osnivanje muzeja iznio vec
1850.godine Ivan Franjo Juki¢.U ovoj zanimljivoj diskusiji ucestvovali su
mnogi ugledni gradani Mostara, a izabran je i Muzejski savjetkoji je
funkcionirao kao radno tijelo.* (Anon. 1950: 5-6)

Zakljucci su bili da se pronadu odgovarajuce prostorije za smjestaj
muzeja, da se osigura budzet, postavi potrebno osoblje, pride prikupljanju
muzejskih predmeta, nabavi strucna literatura, itd.

vaznosti za dalji razvoj nauke i kulture u zemlji. Ovom odlukom obustavljaju se poslovi na
gradnji zgrada za muzeje narodnog oslobodenja u Mostaru, Tuzli i Drvaru® Vidi: Senija
Milisi¢ ,,Institucionalizacija nauke u BiH 1945-1958 Sarajevo, 2007. str. 148-149

3 Odluka o osnivanju ,Zavi¢ajnog muzeja Hercegovine, Oblasni narodni Odbor Mostara,
br. 13.302/50, 25.2.1950, izvorni tekst u arhivi Muzeja Hercegovine Mostar.

4 U ovajsavjet su izabrani: Radovan Papi¢, predsjednik, Dusan Grk potpredsjednik Oblasnog
narodnog odbora, Husaga Cii¢, Sava Semiz, fra Pavo Dragicevié, profesori: Boso Miladin,
Munevera Mahi¢, Dimitrije Kurili¢, Sulejman Kulenovi¢, Dusko Capin, Filip Baié,i Bozo
Fejkovi¢; zatim povjerenik za prosvjetu i kulturu ONO Mihajlo Lalicevi¢, Safet Cisi¢,
Nada Bitanga-Novak, Mile Ratkovi¢, Puba Losse, Mirko Bruk, Hasan Dedi¢, Karlo Afan
de Rivera itd.“ Vidi; U Mostaru osnovan Zavi¢ajni muzej-Muzej Hercegovine, Sloboda,
Mostar br. 16, 30. april, 1950. str. 6.

Narodni odbor grada Mostara je u oktobru 1950. svojim Rjesenjem’
preuzeo Zavic¢ajni muzej Hercegovine iz nadleznosti Oblasnog odbora u
nadleznost Gradskog odbora u Mostaru, na celu sa prvim upravnikom
Mirkom Brukom.® Poslije osnivanja, Muzej se prvenstveno bavio sakupljanjem
muzejskog materijala. Od skupljenih materijala kasnije su se formirale
kombinovane zbirke, te odjeljenja: historijsko, arheolosko, etnolosko i Odjel
knjizevnosti, koji su postali i ostali osnova rada sve do danas. Osnovna
djelatnost Muzeja Hercegovine je sistematsko istrazivanje, prikupljanje, cuvanje
i proucavanje muzejske grade. Za direktora muzeja Hercegovine u Mostaru
1953.godine imenovan je Salih Rajkovi¢ koji je imao nastojanja ,,da u gradu
Sto prije bude otvoren muzej” za javnost. Na tom planu ostvarivanja je imao
saradnike,kustosa Ismeta Puzic¢a i Rabiju Hasanbegovi¢, etnologa. Na prijedlog
Avde Hume, tadasnjeg predsjednika Izvr$nog vijeca NR Bosne i Hercegovine,
da Mostar na desetu godisnjicu oslobodenja treba da dobijebogatu izlozbu
posvec¢enu NOB-i to je i uredano, ¢cime su udareni temelji Muzeju Hercegovine.

»Muzej Hercegovineotvoren je za javnost sa dva odjeljenja ~Odjeljenje
NOB-a i Etnografsko odjeljenje na desetu godiSnjicu oslobodenja Mostara
(14.2.1955). Postavka se i slijede¢ih godina dopunjavala® (Karabeg 1955)
otkupom predmeta i donacijom gradana. Zahvaljujuci zalaganju muzejskih
stru¢njaka, prikupljao se novi materijal, sredivao postojei, te nastojalo se
omoguditi njegovo izlaganje javnosti. Kako je muzej $irio svoje aktivnosti,
tako su se javljale i poteskoce materijalne,kadrovske i tehnicke prirode koje je
trebalo prevaziéi.

Veliki napori su ulozeni u prikupljanju materijala i za kratak period
stvoren je dosta bogat fond za studijske zbirke i eksponate za muzejske
postavke,te, prema rijecima direktora Ismeta Puziéa,na temu narodne
revolucije muzej je raspolagao sa 10.500 muzejskih predmeta, fotografija
i raznih pisanih dokumenata. (Kebo, 1961)

5  Rjesenje o prenosu prava upravljanja Zavi¢ajnog muzeja Mostara iz nadleznosti Oblasnog
narodnog odbora u nadleznost Gradskog odbora u Mostaru broj: 14589/ 50. Izvorni tekst
u arhivi Muzeja Hercegovine Mostar.

6  Rjesenje o postavljanju Mirka Bruka za prvog upravnika Zavi¢ajnog muzeja Hercegovine u
Mostaru, 6.10.1950. god. Izvorni tekst u arhivi Muzeja Hercegovine Mostar

7  Zbirka Salih Rajkovi¢, Arhiv Hercegovacko-neretvanskog kantona Mostar (dalje AHNK)

Planirano je otvorenje izlozbe posveéene narodnoj revoluciji. Tim
povodom izvrseno je preuredenje i adaptacija prostorija koje su radene za
druge svrhe?, zgrada je prosirena i prilagodena muzejskoj funkcionalnosti.

Zavicajni Muzej Hercegovine Mostar, 1956.godine. snimio Salih Rajkovi¢

Dana 27. julal961.godineMuzej Hercegovine otvara novu, savremenu,
stalnu postavku pod nazivom ,,Razvoj radnickog pokreta i NOB u Mostaru i
Hercegovini od 1878 do 1945%. Postavku ve¢inom cine eksponati posveceni
narodnoj revoluciji i prilikama u Mostaru i Hercegovini u periodu od austro-
ugarske okupacije do oslobodenja 1945. god. Postavku je otvorio Dzemal
Bijedi¢, u to vrijeme sekretar Sekretarijata za zakonodavstvo i organizaciju
Saveznog Izvr$nog vijeca. Otvarajuci ovo odjeljenje, Dzemal Bijedic je, izmedu
ostalog, rekao:

Preko izloZenih materijala omogucéeno nam je da sagledamo jedan buran
period u kojem su za relativno kratko vrijeme odigrali presudni dogadaji
u kojem je izvrsen najznacajniji preobraZaj u istoriji nasih naroda. To je
period raspadanja i rusenja feudalnog sistema, prodiranja kapitalistickih
odnosa u Hercegovini, aktivnosti i borbe radnicke klase i organizovanja
njegovog politickog i sindikalnog pokreta (FDZB /R3-217).

8  Mekteb Cejvan-Cehajine dzamije u ulici Marsala Tita 160, Mostar

Otvarajuci ovaj muzej, Bijedi¢ je naglasio da sve §to je izlozeno predstavlja
dragocjeni materijal koji govori koliko je proslost bila burna i bogata, te da
je tesko i nemoguce kroz jednu muzejsku izlozbu sagledati veli¢inu borbe i
podvige ljudi ovog kraja. To su samo fragmenti, jedan dio onog $to su narod
Hercegovine i ovaj grad dali u jednom kratkom razdoblju.

»Prema podacima iz sarajevskog Oslobodenja, na dan otvaranja
Odjeljenja narodne revolucije muzej je posjetilo preko 3.000 posjetilaca, gdje
su se najvise zadrzavali pored panoa sa palim borcima Mostara i narodnim
herojima Hercegovine.“ (Kebo 1961: 2)

Sa otvaranja izlozbe Odjeljenja narodne revolucije Muzeja Hercegovine Mostar, 26. jul
1961.godine.

Muzej se kroz dugogodisnji kontinuirani rad razvio u znacajnu kulturnu
instituciju koja kroz rad svojihodjeljenja i dalje radi na prikupljanju, ¢uvanju
i izucavanju muzejske grade. Ali uocavaju se i problemi, moze se reci ve¢
tradicionalni, a odnose se na nedostatak prostora za muzej, posebno izlozbenog.
Rjesenja koja se predlazu su: izgradnja nove zgrade ili da se Muzeju ustupe
prostorije Kluba javnih radnika. Za danasnje vrijeme neshvatljiva je sloboda
tadasnjih vlasti ustupanja vjerskih objekata kao rjesenja nedostatka prostora, a
u to vrijeme se predlaze dodjela Cejvan-Cehajine dzamije Muzeju, zatim Tekije
na Buni, Vucijakovi¢a dzamije, te hamama Tabacice, kuc¢a Muslibegovica i
Kajtazove. Dio tih planova kasnije se i ostvario. ,,Ve¢ u 1963. godini pocelo je
razmatranje i pripremanje novog odjeljenja u Muzeju Hercegovine koji je imao

radni naziv Stari Mostar®. (Karabeg, 1963). Planirano je da u tom odjeljenju da
bude prikazana historija Mostara kao centra Hercegovine u periodu otkako
se prvi put spominje u dokumentima do 1878. Prema rije¢ima tadasnjeg
direktora Muzeja Hercegovine, Ismeta Puzica, koncepcija o postavci novog
odjeljenja je bila ve¢ razradena.

Dana 27. jula 1965. godine otvorena je nova stalna muzejska postavka
»Proslost Mostara“ koja je bila kombinovana historijsko-arheoloska
postavka i prikazivala je razvoj Mostara od neolita do dolaska
Austrougarske monarhije. Otvorena u prostoru Cejvan-Cehajine dzamije.
Park ispred zgrade i iza zgrade Cejvan-Cehajina vakufa bio je ureden
kao arheoloska izlozba na otvorenom prostoru.U unutrasnjem prostoru
je bila postavljena poznata maketa grada Mostara koju je uradio
maketar iz Sarajeva, Huso Karisik. Predsjednik Skupstine opstine Mostar
Muhamed Mirica na otvaranju ove nove muzejske postavke je istakao:,
Ovom postavkom grad je bio obogacen jos jednom naucnom i kulturnom
tekovinom koja e postati veoma privlacno mjesto za posjetioce”. (Anon.
1965).

Odjeljenje knjiZevnosti

Za odjeljenje knjizevnosti adaptirana je rodna kuca Svetozara Corovica
koja se nalazi u ulici Marsala Tita broj 180. Kuca je sagradena 1874. a sagradio
ju je Nikola Corovi¢, otac poznatog knjizevnika Svetozara i histori¢ara
Vladimira Corovi¢a.Ku¢a je gradena po ugledu na dalmatinsku arhitekturu iz
druge polovine 19. vijeka.

»Prema rije¢ima profesora Ivana Kordic¢a, dugogodisnjeg kustosa u
Odjeljenju knjizevnosti Muzeja Hercegovine Mostar, brojni su problemi
pratili sve ranije pokusaje da se prikupi, prezentira, obradi i sacuva grada
ogromnog hercegovackog knjizevnog stvaralastva.“ (Kordi¢ 1990: 297-304).
Muzej je dobijanjem rodne kuce knjizevnika Svetozara Corovica za Odjeljenje
knjizevnosti donekle rijesen. Zvani¢no pocinje sa radom 1968. g.

Radna soba Alekse Santica je i ranije povremeno primala posjetioce, ali

sa pravim muzeoloskim poslovima pocelo se uz stotu godisnjicu rodenja
velikog pjesnika.Radnu sobu pjesnika Alekse Santica je 1928. godine

njegova sestra Persa poklonila Zemaljskom muzeju Sarajevo. Soba je
1946. vracena u Mostar i smjestena u prostorije , Abrasevica“. (Cermosnik
1928: 161)

Ve¢ od 1964. godine radna soba Alekse Santi¢a prima povremeno
posjetioce.Prvi kustos u pomenutoj sobi je bio Branko Santi¢, sin Aleksinog
brata. Stalna postavka LZivot i rad Alekse Santi¢a“otvorena je 20. marta 1969.
godine. Odjeljenje knjizevnosti je imalo pet stalnih postavki, a to su: ,Radna
soba Alekse Santiéa® ,Zivot i rad Alekse Santiéa® »Spomen-soba Svetozara
Coroviéa'; ,Stamparsko-izdavacko-prepisivacka djelatnost Mostar od 1872-
1941 godine; Zivot i rad Hamze Hume*. Pored ovih stalnih izloZbi, Odjeljenje
su Cinile i Cetiri biblioteke: biblioteka Alekse Santic¢a, Svetozara Corovica,
Atanasije Sole i biblioteka Odjeljenja knjizevnosti.

Historijsko-arheolosko odjeljenje

Period 70-ih godina proslog vijeka obiljezava rad Muzeja preko svojih
odjeljenja gdje se ostvaruju zavidni rezultati.Primarno sei dalje radilo na
sredivanju muzejskog materijala i dokumenata iz ratnog i socijalistickog
perioda. ,Radene su fotografije i kino-snimanja raznih manifestacija koje prate
vaznije datume, a od kojih izdvajamo: polaganje kamena temeljca za Fabriku
elektrolize u Bacevi¢ima, otkrivanje spomenika palim borcima Veleza, itd.“
(Brbor, 1974 : 6)

Kada govorimo o Historijsko - arheoloskom odjeljenju Muzeja, onda
treba istaci da suve¢ od samog osnivanja polako prikupljani razni arheoloski
nalazi s prostora cijele Hercegovine.

Po dolasku arheologa Tomislava Andelica u martu 1965. godine
intezivnije se pocela razvijati arheoloska djelatnost u Muzeju Hercegovine.
Razvoj arheologije tada je dobio i prakti¢ne aktivnosti na terenu.“ Iste godine
krenulo se sa iskopavanjem i istrazivanjem Stjepan-grada u Blagaju u saradnji
sa Zemaljskim muzejom u Sarajevu®. (Andeli¢, 2010: 32)

Od augusta 1966. do septembra 1969. godine Muzej Hercegovine izvr$io
je veliki projekt arheoloskih iskopavanja i istrazivanja na prostoru Cima, a pod
rukovodstvom direktora Petra Leke i kustosa Tomislava Andelica. Radovi
su uglavnom imali sondazni karakter s ciljem da se ustanovi obim, vrsta i
karakter lokaliteta. Potvrdene su pretpostavke o postojanju kasnoanticke



bazilike. ,Krajem Sezdesetih godina stru¢njaci Zavoda za zastitu spomenika
kulture Bosne i Hercegovine, pod nadzorom i u saradnji sa stru¢njacima
Muzeja Hercegovine u Mostaru, izvrsili su konzervatorsko-restauratorske
radove na bazilici“ (Mulovi¢é, 2018 : 63-67). Arheoloski radovi na bazilici
trajali su pune cetiri godine. Dio pokretnog arheoloskog materijala Cimske
bazilike (kamen, plastika, novac, keramika, Zeljezo, staklo bio je pohranjen
u Muzeju Hercegovine. ,,U saradnji sa Zemaljskim muzejom u Sarajevu i
arheologom Borivojem Covi¢em istrazen je bronzanodobni lokalitet Gradina
u Varvi kod Prozora“’ (Andeli¢, 2010: 34 ). U periodu od maja do juna 1972.
Muzej je vrsio iskopavanja prahistorijskih tumula na prostoru Gubavice.
Rezultati iskopavanja su potvrdili daotkriveni arheoloski objekti iz Gubavice
vremenski pripadaju starijoj i mladoj fazi glasinacke kulture.Obraduju se
i rimski arheoloski nalazi iz Biograca, a iskopavan je i srednjovjekovni grad
kod Sirokog Brijega.“ Takoder, iste godine istrazena je i dvojna bazilika u
Zitomisli¢ima kao i steci iz obliznjih nekropola. Nalazi iz te bazilike u vidu
kamene plastike su pohranjeni u Muzeju Hercegovine“ ( Mulovi¢, 2018 : 68-70).
Iz Odjeljenja narodne revolucijeMuzej neprestano organizuje stalne, tematske,
privremene i pokretne muzejske izlozbe. U toku 1973. godine organizovala se
stalna izlozba koja prikazuje razvoj radnickog pokreta, Komunisticke partije i
NOR-a Hercegovine, kao i povremenu tematsku izlozbu ,,Borbeni put XXIX
hercegovacke udarne divizije®, ,50 godina borbe i rada SKJ u Hercegovini®,
»Mostar od 1945-1970% i dr. Uz sve ovo i druge radne uspjehe i narednih
godina i dalje se radilo na sredivanju, obradi, prezentaciji muzejskog fonda.
Etnolosko odjeljenje, osim redovnih poslova na brizi vrijednih predmeta,
doprinosi afrimaciji manifestacije ,,Festival izvornog folklora Hercegovine®,
radi na nau¢nom projektu migracija u Hercegovini, te prikuplja podatke
o porijeklu porodica i sela ovih prostora. ,Muzej Hercegovine zajedno s
asopisom Sloboda organizira prve ,Santiceve veleri poezije“ 30.06.1969.
godine, manifestacija koja ¢e postati jedna od najpoznatijih ove vrste u Bosni i
Hercegovini i $ire®. (Sari¢, 2010:10)

9  Porijecima arheologa T. Andelica, ovdje je rije¢ o formiranju akumulacijskog jezera Rama
1968, pa je taj kraj trebalo istraziti i iskopavati prije njegovog potapanja. U finansiranju
projekta ucestvovalo je preduzeé¢e Hidroelektrane na Neretvi. Kad je zavrSena Ramska
elektrana, lokalitet Gradina je bio pod vodom.

Posjeta J.B. Tita Muzeju Hercegovine Mostar - Odjeljenje knjizevnosti, 8. april 1969.
godine.

Za rad Muzeja Hercegovine sedamdesetih godina vazno je istaci i
postojanje tzv. Perspektivnog programa (1971-1975) ¢iji rezultati su i sumirani
1975. godine u povodu 25. godi$njice rada.

Izdvajamo ovdje terenski rad Etnoloskog odjeljenja u gradovima
Prozor, Posusje, Citluk, Mostar, Nevesinje, Konjic, te nastavak radova
na arheoloskim projektima u 1974. godini na prostorima: Malo Polje,
Krehin Gradac, Krusevo, Vihovici, Prozor, i dr. IzvrSena je rekonstrukcija
keramickih posuda dobijenih arheoloskim iskopavanjima prahistorijskih
tumula na lokalitetu Gorica u Malom Polju kod Blagaja. (Andelic, 1975:6)

Ovo Odjeljenje je nastavilo saradnju sa Zemaljskim muzejom u Sarajevu.
Muzej Hercegovine u ovom periodu bio je u velikom usponu, raspolagao je
mnogim muzejskim predmetima od kojih je velik broj iznimne vrijednosti.
Muzej je poklanjao veliku paznju istrazivanju i prikupljanju muzejskog
materijala, stru¢noj obradi i proucavanju prikupljene muzejske grade u svrhu
njenog izlaganja ili publikovanja.

Muzeju Hercegovine za dvadesetpetogodisnjicu rada na istraZivanju i
prikupljanju materijala iz oblasti historije, arheologije, radnickog pokreta
narodno-oslobodilacke borbe, za organizovanje muzejskih izlozba,
Opstinsko vijece Saveza sindikata Mostar dodijelio je i Prvomajsku
diplomu za uspjesnu aktivnost u sindikatu na razvijanju samoupravnih
socijalistickih odnosa u udruZenom radu. (Kreso, 1975 : 5)

Strucni radnici Muzeja postigli su zavidan nivo nau¢nog i istrazivackog
rada od kojih je veliki broj radova i objavljen. Stalne postavke Muzeja je
posjetio veliki broj posjetilaca.“Ta uloga Muzeja u opéem javnom i kulturnom
ambijentu grada nije prosla neopazeno, pa je Muzej 1976. godine dobio ,,14
februarsku® nagradu grada Mostara, na celu sa direktorom Avdom Berbercom®
(Anon. 1976:2)

Premijer Sovjetskog saveza Aleksej Kosigin u posjeti Muzeju Hercegovine Mostar,
30.09.1973. godine.

Osamdesete godine su takoder znacajne za dalji rad Muzeja, odnosno
Sirenje svojih depadansa, gdje su Muzeju dodijeljene dvije spomen-kuce:
Spomen-kuca Dzemal Bijedi¢ i Spomen-kuca Gojko Vukovic.

Kao depadans Muzeja Herecgovine Mostar 22. aprila 1981. godine
otvorena je Spomen-ku¢a Dzemal Bijedi¢ u kojoj je postavljena stalna

izlozba ,,DzZemal Bijedic¢ zivot i djelo. Odmah nakon tragi¢ne smrti Bijedica,
predsjednika Saveznog Izvrsnog vijeca, 1977. godine pokrenute su mnoge
inicijative za obiljezavanje njegovog Zivotnog puta i djela. Skupstina Opstine
Mostar je na zajednickoj sjednici svih vije¢a odrzanoj 30. juna 1977. godine
donijela zaklju¢ak da Skupstina opstine prihvati u drustvenu svojinu rodnu
kué¢u Dzemala Bijedi¢a, koju su nasljednici bez naknade poklonili i prenijeli
u drustvenu svojinu, te da ovaj objekat sluzi trajnom obiljezavanju zivotnog
puta i djela DZemala Bijedic¢a.'” Za nosioca muzeoloske djelatnosti odreden je
Muzej Hercegovine Mostar.

Za ovu postavku prikupljeno je oko 12.300 muzejskih jedinica (fotografije,
albumi, trodimenzionalni predmeti, pisma, izvjestaji, rukopisi,filmske
trake, Stampa, itd). Ovim je omoguéeno formiranje Fonda DZemala
Bijedi¢a kao sastavnog dijela Fonda Muzeja Hercegovine. Idejnu
koncepciju za uredenje Spomen-kuce izradio je Moni Finci, muzejski
strucnjak iz Sarajeva. Zavod za urbanizam i komunalnu djelatnost
obavio je svoj dio posla. Njegovi arhitekti Nedim DzudZa i Mehmed
Peco, uz konsultacije sa autorom idejne koncepcije Monijem Fincijem
i njegovim saradnikom DZemalom Celi¢em, izradili su idejni projekat
objekta, postujuci njegovu ambijentalnu i autohtonu vrijednost kao
porodicne kuce namijenjene javnoj ustanovi od posebnog interesa i
zadatka. (HadZzié, 1981:125-127)

Takoder, kao depadans Muzeja Hercegovine 29. novembra 1984.godine
otvorenajejo$jednakuca - Spomen-kuca Gojka Vukovi¢a u kojoj je postavljena
stalnaizlozba pod nazivom ,,Gojko Vukovi¢, zivotirevolucionarnirad® “Izlozbu
je sacinjavalo 260 eksponata, sistematizovanih u sedam tematskih cjelina koji
daju sliku o veli¢ini i djelu revolucionara Gojka Vukovi¢a“"' (Anon. 1984:4).
Vrlo vazno je u ovom vremenu spomenuti i prosirenje djelatnosti na planu
stru¢nih i naucnih istrazivanja, te pokretanje i izdavanje godis$njaka-casopis
»Hercegovina“ periodi¢ne publikacije za kulturno-historijsko i prirodno
naslijede prepoznatljiva u nau¢nim krugovima BiH i $ire. ,Casopis su 1981.
godine pokrenuli Muzej Hercegovine, Arhiv Herecgovine, te Zavod za zastitu

10 Skupstina Opétine Mostar, broj: 01/1-012-1/77, 12. jul, 1977. god, Arhiva Muzeja
Hercegovine Mostar
11 Spomen-kuca G. Vukovi¢a od 1993. nije u posjedu Muzeja Hercegovine Mostar.

kulture i prirode Mostar i ¢ije izlazenje traje do danas“'? (Sivi¢, 1981:7). U
kulturnom zivotu Mostara i $ire regije Hercegovine Muzej je odigrao znacajnu
ulogu zahvaljujudi brojnim izlozbama koje je organizovao, sam ili u saradnji s
drugim muzejima. Kao svoj prilog obiljezavanju 60. godisnjice KPJ/SKJ, Muzej
je aranzirao pokretnu tematsku izlozbu 60 godina KPJ(SKJ]) u Hercegovini,
zatim Tito u Hercegovini (1951-1978), i dr. U cilju daljeg bogac¢enja muzejskih
zbirki Muzej je stupio u kontak sa mnogim umjetnicima, politickim,
kulturnim i nau¢nim radnicima. Te se takoder angazirao u prikupljanju grade
iz savremenog socijalistickog, drustvenog, politickog, kulturnog i privrednog
zivota iz poslijeratne socijalisticke izgradnje Mostara i Hercegovine. Razdoblje
socijalizma je zastupljeno s fotografijama, obnove, izgradnje, radnih akcija,
kongresa te fotografije iz razdoblja planske privrede, industrije i tehnike.
Mnoge fotografije, fotonegativi, dijapozitivi koje se ¢uvaju u Muzeju znacajni
su za pro$lost Mostara, Hercegovine i Bosne i Hercegovine.

Muzej Hercegovine do devedesetih godina je u svojoj djelatnosti posjedovao
osam objekata, opremljenu preparatorsku radionicu, te fotolaboratorij
koji su bili smjesteni oko Starog mosta, zatim Cejvan-Cehajina dzamija,
medresa, lapidarij, depo uz mesdzZid, zatim Spomen-kuca Svetozara
Coroviéa (1968), Spomen-kuéa DZemal Bijedi¢ (1981), te kuca Gojka
Vukovica (1984). Spomen-kuca DZemal Bijedic¢ je jedina ostala ¢itava od
ratnog razaranja, pa je u nju sva muzejska grada prenesena u julu 1992.
god. (Kordi¢, 2010:19)

Ovaj rad predstavlja pregledi vrednovanje rada Muzeja od njegovog
osnivanja do devedesetih godina proslog vijeka, te su naglaseni zasluzni
pojedinci u tadasnjim decenijama koji su odigrali znac¢ajnu ulogu u Muzeju.
Muzej danas ¢uva bogate zbirke i vrijedna dokumenta koja daju informacije i
interpretaciju o razli¢itim periodima zivota grada i cijele Hercegovine.

12 Digitalna izdanja svih brojeva ¢asopisa Hercegovina nalaze se na web-stranici Muzeja
Hercegovine Mostar www.muzejhercegovine.com.

DEVELOPMENT OF THE WORK OF THE MUSEUM IN
MOSTAR (1950-1990)

SUMMARY

The paper studies the course, establishment and work of the Museum of
Herzegovina in the period from the ‘50s to ‘90s of the last century. Only since
the founding of the museum have the conditions been created for the initial
development of museological disciplines of arheology, ethnology, history and
literature from which special museum departments have grown over time.
With a detailed description the museum departments are presented through
the systematic research, gathering and exhibition of museum material. The
aim of this paper is to show the work of the museum as a representative of the
Herzegovinian area that is based on the available documentation from that
period.

Keywords: Mostar, the work of the museum, Museum of Herzegovina
Mostar, museum departments.

